
				এই পাতাটির মুদ্রণ সংশোধন করা প্রয়োজন। 
গ্রন্থপরিচয় 8ぐう?
উৎসর্গ পৃষ্ঠা ব্যতীত আর একটি পৃষ্ঠায় আছে 'লেখকের কথা’-সেখানে লেখক জানিয়েছেন :
“এই উপন্যাসটি ১৩৫৬-৫৭ সালে মাসিক বসুমতীতে প্ৰকাশিত হয়। অর্থাৎ বইখানা লেখা হয়েছিল তিন বছর আগে-শেষ হয় '৫৭ এর গোড়ার দিকে।” 途
'৫৭-র গোড়ার দিকে (আষাঢ় ১৩৫৭) মাসিক বসুমতীতে উপন্যাসের শেষ কিস্তি প্রকাশের এক বছর পরে আষাঢ় ১৩৫৮-য় গ্ৰন্থ প্ৰকাশিত হয়। সুতরাং গ্ৰন্থ প্রকাশের তিন বছর আগে লেখা হয়েছিল।” বলতে লেখক বলতে চেয়েছেন, তিন বছর আগে লেখা শুরু হয়েছিল। মাসিক বসুমতীতে উপন্যাসটির ধারাবাহিক প্রকাশ সংক্রান্ত তথ্য পরে বিবৃত হচ্ছে।
স্বাধীনতার স্বাদের দ্বিতীয় সংস্করণ জ্যৈষ্ঠ ১৩৫৭-তে মণ্ডল বুক হাউস, কলকাতা কর্তৃক প্রকাশিত হয়, পৃ. ৪ + ২৩২, মূল্য আট টাকা। প্রচ্ছদশিল্পী গণেশ বসু। পরবতী সংস্করণ প্ৰকাশিত হয় ১৪ এপ্রিল ১৯৫১; প্রকাশক অঙ্কুর পুস্তকালয়, কলকাতা, পৃষ্ঠাসংখ্যা ৪ + ২৩২, মূল্য পয়তাল্লিশ টাকা, প্রচ্ছদ বরুণ সাহা।
আলোচ্য উপন্যাস বিষয়ে লেখকের অপ্রকাশিত ডায়েরিতে কিছু বিচ্ছিন্ন মন্তব্য আছে। ৮ আগস্ট ১৯৫১ তারিখে লিখিত ডায়েরিতে উপন্যাসটির প্রথম সংস্করণের প্রকাশকের কিছু অসন্তোষের ইঙ্গিগত দিয়েছেন লেখক :
...গুরুদাস ‘স্বাধীনতার স্বাদ’ ছাপিয়ে চটেছে। আগে বইটা পড়ে নি, পরে বোধহয় বাইরে থেকে চোখে আঙুল দিয়ে দেখিয়ে দেওয়ায় বইটার মতামত ভালো লাগে নি! জানিয়েছে আমার কোন বই-এর পুনমুদ্রণ ওদের দ্বারা হবে না। স্বাধীনতার স্বাদের ছাপা বাধা জঘন্য হয়েছে।.
অপ্ৰকাশিত মানিক বন্দ্যোপাধ্যায়, পৃ. ১৫৩
১৯৫১ সালের একটি ডায়েরিতে তারিখ-উল্লেখহীন একটি পৃষ্ঠায় এই উপন্যাসের মুদ্রণকালীন কিছু ফর্মার হিসেব লিখিত আছে। •
স্বাধীনতার স্বাদ উপন্যাসে গোকুল কবিযশঃপ্ৰাখী তরুণ। উপন্যাসে তার কিছু কবিতার নিদর্শন আছে। তারই দুটি কবিতা “মানিক বন্দ্যোপাধ্যায়ের কবিতা” (জ্যৈষ্ঠ ১৩৫৭, মে ১৯৫০) সংকলনে উদ্ধৃত হয়েছে। সম্পাদক শ্ৰীযুগান্তর চক্রবর্তী প্রসঙ্গত টীকাসূত্রে মন্তব্য করেছেন :
“দিবারাত্রির কাব্য’-র ভূমিকাকবিতা ও হেরম্বের চরিত্রে কবিশ্বভাবেব বর্ণনা, এবং ‘পুতুলনাচের ইতিকথায় কুমুদের উক্তিতে কবিতাপ্রসঙ্গ বর্তমান গ্রন্থের ভূমিকায় আলোচিত হয়েছে। প্রথম জীবনের এই উপন্যাস দুটির দীর্ঘকাল পর মানিক বন্দ্যোপাধ্যায়ের প্রায় শেষ জীবনের একাধিক উপন্যাসের অন্যতম বা প্রধান চরিত্র কবি। কবিচরিত্রকে কেন্দ্র করে কবিতাচিস্তা ও কবিতা এই সব উপন্যাসে স্বাভাবিকভাবেই এসেছে। স্বাধীনতার স্বাদ' এই শেষ পর্যায়ের প্রথম উপন্যাস ; প্রকাশকাল জুন ১৯৫১। আলোচ্য উপন্যাসের দুটি চরিত্র কবি-মনসুর ও গোকুল। মনসুর সম্পর্কে লেখকের বর্ণনা : “কবি হিসাবে নজরুলের আধুনিক সংস্করণ হবার চেষ্টাটা তার আন্তরিক, বোধ হয়। সেই জন্যই তার কবিতায় সরলতা এবং জটিলতার চরম সমাবেশ ঘটে, একটা লাইন হয় গ্ৰাম্য ছড়া এবং পরের লাইন শব্দার্থক ধাঁধাকে ছাড়িয়ে যায়,-কবিতা ভালো হয় না।” উপন্যাসের দুটি কবিতাই গোকুলের রচনার নিদর্শন। প্রথম কবিতাটি গোকুলের কবিতার বইয়ের “উৎসৰ্গ বা ভূমিকা”। দ্বিতীয় কবিতাটির উপলক্ষ একটি কারখানায় ধর্মঘট ও গুলি। কবিতাটির শুধু আরস্তুটুকু উপন্যাসে দেওয়া হয়েছে। নিজের এই কবিতা সম্পর্কে গোকুল বলে, “প্ৰাণে আমার আগুন ধরে গেল। রাত্রে কবিতা লিখতে বসলাম, প্রাণের সেই আগুনকে একটি কবিতায় পরিণত কবি। ঘরের কোণে রাত দুটাে পর্যন্ত ধস্তাধস্তি করে কবিতা একটা দাঁড় করালাম, জগৎটাকে যেন জয় করেছি। এমনি তৃপ্তি নিয়ে ঘুমোলাম। অনেক বেলায় উঠে চা-টা খেয়ে কবিতাটা পড়ে নিজেকে চাবকতে ইচ্ছা হল.কি উপমা, কল্পনার কি তেরচা গতি-“..আলোচ্য কবিতাটির একটি ঈষৎ ভিন্নতর বুপ মানিক বন্দোপাধ্যায়ের কবিতার খাতায় পাওয়া যায় : রচনাকাল ২০.৫.৪৯ ।
মানিক বন্দোপাধ্যায়ের কবিতা, পু ১১২-১৩ সংশ্লিষ্ট কবিতা দুটি হল :
‘কান ঘেঁষে গেল বুলেটটা, কি আওয়াজ’
भनेिब १भ-७')

